Տեխնիկական առաջադրանք 
Հայաստանի ընդերքի ոլորտի տնտեսական վերլուծությունը և դրա ազդեցությունը կայուն զարգացման վրա
Ա) Նախապատմություն
Հայաստանի Հանրապետությունը ԱՃԳԾԱ ՀՀ Դրամաշնորհ թիվ TF0A5519 ծրագրի (Հանքարդյունաբերության ոլորտի քաղաքականության ծրագիր) իրականացման նպատակով Համաշխարհային Բանկից ստացել է ֆինանսավորում և մտադիր է հատկացված միջոցների մի մասը ծախսել սույն տեխնիկական առաջադրանքում (հետայսու՝ ՏԱ) նկարագրված խորհրդատվական ծառայությունների նպատակով: 

Հայաստանը հարուստ է հանքային պաշարներով, ինչպիսիք են պղինձը, ոսկին, արծաթը և ցինկը, ինչպես նաև արտադրական հանքանյութերով, ինչպիսիք են դիատոմիտը, գիպսը, կրաքարը, պեռլիտը և հրաբխային խարամը: 2011թ.-ին այն աշխարհում 7-րդն էր մոլիբդենի արդյունահանմամբ: Ելնելով առկա հաշվարկներից, գնահատվում է, որ առկա հանքերի գործողության ժամկետները բավականին երկար կլինեն՝
· պղնձամոլիբդենային՝ 100-120 տարի

· ոսկու՝ 25-30 տարի

· կապար-ցինկային՝ 20-25 տարի:
Ոչ մետաղական պահուստները գնահատվում են՝

· հրաբխային խարամ՝ 345 մլն մ3
· պեռլիտ և օբսիդիան՝ 165 մլն մ3
· պեմզա՝ 100 մլն մ3
· կավ՝ 435  մլն մ3
· բազալտ՝ 334 մլն մ3:
Անկախության ձեռք բերումից հետո Հայաստանի տնտեսությունը ենթարկվել է խոշոր կառուցվածքային փոփոխությունների՝ արդյունաբերական հիմքով տնտեսությունից դառնալով հիմնականում գյուղատնտեսության և առևտրի վրա հիմնված տնտեսություն: Հանքարդունաբերության ոլորտն արդյունաբերական այն քիչ ճյուղերից մեկն է, որը զարգացել է տնտեսապես դրական ուղղությամբ և ՀՀ Կառավարությունը համարում է, որ այն կարևոր դերակատարում կունենա երկրի տնտեսության հետագա զարգացման մեջ: Վերջին 5 տարիների ընթացքում ոլորտի արտահանումից պետական բյուջե է ներմուծվել տարեկան 500 մլն ԱՄՆ դոլար, արտահանման և արտասահմանյան արժույթի ներհոսքի տեսանկյունից դարձնելով այն Հայաստանի առաջատար ոլորտ: Ոլորտը նաև կանոնավոր աշխատանքով է ապահում ոչ քաղաքային բնակավայրերին: Սակայն, այդ ոլորտում կատարված ներդրումների շնորհիվ ձեռք բերված լայնածավալ, կարճաժամկետ տնտեսական օգուտները հաճախ նսեմանում են շրջակա միջավայրի և տեղական համայնքների վրա ունեցած ազդեցության պատճառով:

Մետաղական հանքաքարերը (օգտակար հանածոները) գերակշռում են հանքանյութերի մեջ՝ կազմելով այս ոլորտի արտադրանքի մոտ 98%-ը: Ընդհանուր առմամբ, 2016թ. հանքանյութերի արտահանումը կազմել է երկրի արտահանման եկամտի 26%-ը: Հանքարդյունաբերության ոլորտում Հայաստանի հիմնական գործընկերներն են Ռուսաստանը և Չինաստանը, վերջերս նաև Կանադան:

Հանքարդունաբերությունը չնայած հանդիսանում է աճը խթանող շարժիչ, միաժամանակ նաև քննարկման առարկա է Հայաստանում: Բնակչության մեծ մասի, հատկապես քաղաքացիական հասարակության, մոտ մեծ անվստահություն կա հանքարդյունաբերության գործունեության նկատմամբ: 
Հանքարդյունաբերության ոլորտը կանոնակարգող իրավական ակտերում առկա են իրավական նորմեր, որոնք փաստացի խոչընդոտում են պատասխանատու  հանքարդյունաբերության  ներդրմանը, ինչպես նաև բացառում են շրջակա միջավայրի վրա ազդեցության պատշաճ գնահատում և փորձաքննություն  իրականացնելու  հնարավորությունները:

Վստահության պակասի շտկման և ներդրումային միջավայրի բարելավման նպատակով, Հայաստանի կառավարությունը՝ Համաշխարհային բանկի աջակցությամբ, տարիներ շարունակ հետևում է Արդյունահանող ճյուղերի թափանցիկության նախաձեռնության (ԱՃԹՆ) գործընթացին: 2017թ. մարտի 9-ին Հայաստանին շնորհվել է ԱՃԹՆ-ի թեկնածու երկրի կարգավիճակ:
Հանքարդյունաբերության ոլորտի հետագա զարգացումը պետք է ուղեկցվի ոլորտի ապագայի վերաբերյալ կառավարության, մասնավոր սեկտորի, քաղաքացիական հասարակության և հանքարդյունաբերության հետ առնչվող համայնքների միջև կայուն և թափանցիկ երկխոսությամբ: 2015-2016թթ. Համաշխարհային բանկը Արդյունահանող ճյուղերի - գործարքների խորհրդատվական հաստատությունների բազմամյա դոնորների վստահության հիմնադրամի շրջանակներում աջակցել է Հանքարդյունաբերության ոլորտի կայունության ռազմավարական գնահատում զեկույցի կազմմանը: Վերլուծությունից պարզ դարձավ, որ չնայած հանքարդյունաբերության ոլորտը կարևոր է Հայաստանի տնտեսության համար, այդուհանդերձ առանձին գործողությունները հիմնականում մեծ ազդեցություն չեն ունենում երկրի երկարաժամկետ կայուն զարգացման վրա: Նման իրավիճակն առկա է, չնայած ոլորտը բարեփոխելու նպատակով կարգավորողների կողմից իրականացրած նախկին և ներկայիս մի շարք նախաձեռնությունների: Հանքանյութերի ցածր գների հետ կապված ներկայիս իրավիճակը նպաստավոր պայմաններ է ստեղծել հանքարդյունաբերության քաղաքականության զարգացման համար, որպեսզի զարգացման և ներդրումների հաջորդ ալիքի դեպքում, երբ կբարձրանան հանքանյութերի/մետաղների գները, Հայաստանը պատրաստ լինի տարբեր մարտահրավերներին և հնարավորություններին, որոնց բախվում է նման դեպքերում: Զեկույցի հիմնական առաջարկությունն է՝ շտապ մշակել հանքարդյունաբերության ազգային քաղաքականություն, որը երբեք չի եղել, զուգակցելով դրանք այն ջանքերի հետ, որոնք կատարվել են Հայաստանը՝ ԱՃԹՆ-ին անդամակցելու նպատակով: Այսպիսի ոլորտային քաղաքականության հիմնական նպատակն այն է, որ այն օժանադակի ոլորտի կայուն զարգացմանն ու կարգավորմանը և ավելացնի նրա ազդեցությունն ազգային զարգացման ընդհանուր տեսլականի ձեռքբերման գործում:  
Հանքարդյունաբերության հանրային հստակ քաղաքականությունը կարգավորման օգտակար գործիք է, որը ծառայում է երկու կարևոր նպատակի.

1. ապահովում է հանքարդյունաբերական քաղաքականություն, որը համահունչ է կառավարության պատկերացումներին և ուղղված է արդյունաբերության մեջ ներդրմանը:
2. ապահովում է օրենքներ մշակողներին, կարգավորողներին և մյուս շահագրգիռ կողմերին ուղեցույցներով և, նաև, նպաստում է տարբեր գերատեսչությունների գործունեության համակարգմանը: 
Հանքարդյունաբերության ազգային քաղաքականության զարգացումը, այդ թվում նաև բազմաշահառու գործընթացի միջոցով, համապատասխան քաղաքականության հիմք կստեղծի Հայաստանում հանքարդյունաբերության կառավարման համար, միաժամանակ վստահ լինելով, որ ոլորտը կզարգացնի բարձր սոցիալական և բնապահպանական չափորոշիչներ: Զարգացման վաղ փուլերում իրականացվել են հանքարդյունաբերական որոշ ծրագրեր և կատարվել են սահմանափակ քանակությամբ հետազոտություններ, և հիմա ամենալավ ժամանակն է ոլորտի երկարաժամկետ տեսլականը մշակելու համար: Հանքարդյունաբերության ոլորտի քաղաքականության զարգացումը կօգնի Հայաստանին հասկանալ, թե ինչպես է տեսնում ոլորտի ապագան և հասնել նրան, որ Հայաստանի հանքարդյունաբերության ոլորտը ա) օգտագործի ժամանակակից տեխնոլոգիաներ, բ) աշխատի տեխնիկական, տնտեսական, բնապահպանական և սոցիալական համապատասխան մեթոդներով, հաշվի առնելով բնակչության ամենախոցելի զանգվածի իրավունքները և կլիմայական փոփոխությունների մարտահրավերները, գ) ստեղծի հզոր կապեր տեղական բիզնեսի հետ: 
Երկարաժամկետ մարտավարության զարգացումը խթանելու համար մի շարք վերլուծական հետազոտություններ կիրականացվեն՝ հիմնվելով Հայաստանի հանքարդյունաբերության ոլորտի կայունության գնահատման ռազմավարական զեկույցի վերլուծությունների վրա (Համաշխարհային բանկ, 2016): Հիմնական ոլորտները, որտեղ կա գիտելիքի պակաս, հետևյալն են՝ ա) Հայաստանի հանքարդյունաբերության ոլորտի ներդրումների տարբեր տեսակների տնտեսական կենսունակության և նպատակահարմարության գնահատումը՝ հաշվի առնելով նրանց (պոտենցիալ) ավանդը տեղական, մարզային և ազգային ոլորտների զարգացման մեջ և ավելի ամուր տնտեսական կապեր զարգացնելու ներուժը մատակարարման շղթայում, (այս ուսումնասիրությունը) և բ) հանքարդյունաբերության ոլորտի բնապահպանական և առողջապահական գնահատում (առանձին ուսումնասիրություն, որի ՏԱ-ը կհրապարակվի առանձին): 
Բ) Նպատակը
Այս ուսումնասիրության նպատակն է, hենվելով արդեն կատարված լայնածավալ վերլուծական աշխատանքի վրա, գնահատել երկրի հանքարդյունաբերական ներուժը` նպաստելու միջնաժամկետ և երկարաժամկետ հեռանկարում կայուն տնտեսական աճին` հատուկ ուշադրություն դարձնելով տեղական համայնքների զարգացմանը նպաստող օգուտներին և ապահովել առաջարկություններ քաղաքական շրջանակների համար, այս կերպ հնարավոր դարձնելով հանքարդյունաբերության այնպիսի ձևի մշակումը, որը կնպաստի երկարաժամկետ հեռանկարում կայուն տնտեսական աճին:

Գ) Ծառայությունների շրջանակը
Ուսումնասիրության ընթացքում անհրաժեշտ է.

· վերլուծել Հայաստանի տնտեսության մեջ կատարված ներդրումների (ուղղակի և անուղղակի) վերաբերյալ առկա գրականությունը (մասնավորապես` «Հանքարդյունաբերության ոլորտի կայունության ռազմավարական գնահատում» զեկույցը 2016թ.), ներառյալ Հանքարդյունաբերության ոլորտի ֆիսկալ ռեժիմը (ԱՄՀ-ի կազմակերպությունների կողմից կատարված լայնածավալ վերլուծությունը և այլ աշխատանքներ),
· հայտնաբերել ներկայիս հանքարդյունաբերության ոլորտի քաղաքականության մեջ առկա բացթողումները և սահմանել ինստիտուցիոնալ շրջանակ ազգային և տեղական մակարդակներում հանքարդյունաբերության ոլորտի ֆիսկալային և ոչ ֆիսկալային օգուտները ավելացնելու և բաշխելու համար, ներառյալ նրանք, որոնք վերաբերում են տեղական համայնքների զարգացմանը,
· գնահատել, թե ինչ չափով են արդյունահանող հատվածի օրենքներն ու կարգավորիչները լուծում ներգրավման խնդիրները, և հաշվի առնելով միջազգային փորձը` առաջարկել միջոցներ հայտնաբերված թերությունները շտկելու համար,
· գնահատել Հայաստանում գոյություն ունեցող (մետաղական և ոչ մետաղական) հանքավայրերի առկա և պոտենցիալ ֆիսկալ և արտահանման եկամուտները և աշխատատեղերը (ուղղակի և անուղղակի)՝ կենտրոնանանալով տեղական մատակարարի և արժեքային շղթայի զարգացման ներուժի վրա՝ հաշվի առնելով միջազգային փորձը: 

· դիտարկել ընդերքօգտագործման իրավունք ունեցող կազմակերպությունների ֆինանսատնտեսական՝ այդ թվում ֆինանսական հոսքերի (աուդիտ, հաշվետվություն՝ ըստ ծրագրի, այլ ոչ միայն ըստ հարկ վճարողի), արտադրական գործընթացի (արտադրության, արտահանման ծավալներ) և սոցիալական պատասխանատվության պարտադիր հաշվետվողականության մեխանիզմերը և միջազգային լավագույն փորձի հիման վրա ներկայացնել առաջարկներ,
· գնահատել հանքերի տնտեսական կառավարման արդյունավետությունը` առկա պահուստների և տեխնոլոգիաների, ինչպես նաև դրանց ստեղծած խնդիրների և հնարավորությունների, միջազգային շուկայում գների տատանման արդյունքում առաջացած տնտեսական ռիսկերի համատեքստում և հաշվի առնելով միջազգային փորձը` առաջարկել միջոցներ հայտնաբերված թերությունները շտկելու համար: 

· ուսումնասիրությունը պետք է ներառի առնվազն երկու թեմատիկ հետազոտություն մետաղական հանքերի համար և երկու թեմատիկ հետազոտություն ոչ-մետաղական հանքերի համար (մեկը մեծ, մյուսը` փոքր հանքի համար), որը արագ գնահատման միջոցով կգնահատի հանքի ներդրումը համայնքի զարգացման գործում և հենվելով դրանց վրա` առաջարկություններ ապահովի հետագայի համար: 

Դ) Արդյունքներ և հաշվետվություն
Ակնկալվում են հետևյալ հաշվետվությունները.
1. Պայմանագրի ստորագրումից հետո մեկ ամսվա ընթացքում Պատվիրատուին (Վարչապետի աշխատակազմ) ներկայացնել զեկույցի բովանդակության ցանկի ամփոփ նկարագիրը` (հայերեն և անգլերեն) ներառյալ թեմատիկ հետազոտությունների վայրերը և պոտենցիալ շահառուների հանդիպումների ցանկը: 

2. Պայմանագրի ստորագրումից հետո մեկուկես ամսվա ընթացքում, պատվիրատուի հետ քննարկման արդյունքում ներկայացնել զեկույցի բովանդակության վերանայված մանրամասն ցանկը (յուրաքանչյուր բաժնի հիմնական կետերով), ներառյալ թեմատիկ հետազոտությունների ուսումնասիրման մեթոդաբանությունը (հայերեն և անգլերեն):

3. Պայմանագրի ստորագրումից հետո 4 ամսվա ընթացքում ներկայացնել հաշվետվության նախնական տարբերակը՝ հանքարդյունաբերության քաղաքականության մեջ ներառված հենասյուների վերաբերյալ հստակ առաջարկներով, ինչպես նաև համապատասխան գործողությունները` կարճ, միջին և երկար ժամկետների համար (հայերեն և անգլերեն):
4. Պայմանագրի ստորագրումից հետո 6 ամսվա ընթացքում ներկայացնել հաշվետվության վերջնական տարբերակը, որը կներառի հաճախորդի և այլ կարևոր շահառուների մեկնաբանությունները Հաշվետվության նախագծի վերաբերյալ (6 ամիս) (հայերեն և անգլերեն):

Ե) Որակավորման պահանջները
Ընկերությունների ընտրությունը կկատարվի ներքոհիշյալ չափանիշների հիման վրա. 
· Ընկերության հիմնական գործունեության ընդհանուր փորձի տարիների քանակը:

· Վերջին 7 տարիների ընթացքում առնվազն 3 տնտեսական վերլուծության/ ծրագրերի / ռազմավարությունների փորձառություն: Անհրաժեշտ է ներկայացնել վերլուծությունների/ծրագրերի/ ռազմավարությունների ցանկը, դրանց համառոտ նկարագրությունը, պատվիրատուի (շահառուի) անվանումը (պետական մարմին/ մասնավոր ընկերություն), ծառայության տևողությունը և հղումը, եթե ծառայությունը հասանելի  է առցանց:
· Ընկերությունը պետք է երաշխավորի, որ առնվազն նվազագույն հիմնական անձնակազմը հասանելի կլինի ուսումնասիրության իրականացման համար, որի հավաստման համար տնօրենի կողմից իր ստորագրությամբ նամակ պետք է ներկայացվի, որով կերաշխավորվի, որ ընկերությունը ուսումնասիրության իրականացման համար ունի համապատասխան կարողություն և կներգրավի անձնակազմ (նվազագույնը հետևյալ կազմով` հանքարդյունաբերության և  երկրաբանական տվյալների կառավարման ոլորտից առնվազն երկու աշխատակից՝ 10 տարվա աշխատանքային փորձով, հանքային տնտեսագիտության մասնագետ՝ 10 տարվա աշխատանքային փորձառությամբ, հանքարդյունաբերության ոլորտում 3 տարվա աշխատանքային փորձով ֆինանսիստ/տնտեսագետ, հանքարդյունաբերության ոլորտում 3 տարվա աշխատանքային փորձով իրավաբան, ինչպես նաև տնտեսական և կայուն զարգացման բարեփոխումների և հանքարդյունաբերության ոլորտի քաղաքականության մշակման առնվազն մեկ գործընթացի մեջ ներգրավվածությամբ միջազգային փորձով փորձագետ: 
Հանձնարարության համար պահանջվող լեզուն հայերենն է: Հաշվետվությունները պետք է ներկայացնել հայերեն և անգլերեն: 

Զ) Հիմնական փորձագետների թիմի կազմը և որակավորման պահանջները:

Խորհրդատուի հիմնական մասնագետները պետք է տիրապետեն Հայաստանի հանքարդյունաբերության ոլորտի և դրա սոցիալ-տնտեսական և քաղաքական համատեքստին: Ընկերությունը պետք է թիմում ներգրավի տեղական փորձով և միջազգային փորձով փորձագետների: 

Խորհրդատուն պետք է ներգրավի առնվազն.
· հանքարդյունաբերության և երկրաբանական տվյալների կառավարում՝ երկու մասնագետ - 10 տարվա աշխատանքային փորձով
· հանքային տնտեսագիտության մեկ մասնագետ՝ 10 տարվա աշխատանքային փորձով
· 1 ֆինանսիստ/տնտեսագետ՝ հանքարդյունաբերության ոլորտում առնվազն 3 տարվա աշխատանքային փորձով
·  1 իրավաբան՝ հանքարդյունաբերության ոլորտում առնվազն 3 տարվա աշխատանքային փորձով

· 1 փորձագետ (իրավաբան, տնտեսագետ կամ երկրաբան)՝ տնտեսական և կայուն զարգացման բարեփոխումների և հանքարդյունաբերության ոլորտի քաղաքականության մշակման առնվազն մեկ գործընթացի մեջ ներգրավվածության միջազգային փորձով:
Նմանատիպ վերլուծական աշխատանքների իրականացման միջազգային փորձ  ունեցող փորձագետների/մասնագետների ներգավումը խրախուսվում է:
 Ընկերության մասնագետները հանձնարարականի իրականացման համար պետք է ունենան լեզվի հետևյալ իմացություններ. պահանջվող լեզուն հայերենն է, մասնագիտական անգլերենով բանավոր և գրավոր ազատ աշխատելու իմացությունը անհրաժեշտ է: 
Ընկերությունը պետք է ներկայացնի յուրաքանչյուր աշխատակցի մասնագիտական փորձառությունը, ինչպես նաև Զ կետում սահմանված այլ պահանջներին համապատասխանելը հիմնավորող փաստաթղթեր՝ СV-ներ, իրականացրած/ներգրավված ուսումնասիրությունների հակիրճ նկարագրություն և տեղեկատվություն, թե ինչ գործառույթ է իրականացրել այդ աշխատանքներում ներկայացված մասնագետը:
